
GOUVÈNÈ CUOMO ANONSE GRAN OUVÈTI YON SANT MODÈN YAHOO NAN 

LOCKPORT 
 

Espansyon pral pote plis pase 100 nouvo dyòb nan zòn lan 

 
Gouvènè Andrew M. Cuomo jodi a te anonse Yahoo louvri nouvo sant Asistans pou 
kliyan li an ki fè pati dezyèm faz espansyon sant enfòmasyon East Coast li a nan Vil 
Lockport. Pwojè a pral pote 115 nouvo dyòb byen peye ak yon envestisman kapital 
$170 milyon Yahoo ap fè, ki se pi gwo rezo sèvis entènèt entegre nan monn lan ak plis 
pase demi milya itilizatè sou latè. 
 
“Espansyon operasyon Yahoo yo isit nan Lockport se plis pase yon prèv Western New 
York ap bouje,” te deklare Gouvène Cuomo. “Lap pote 115 nouvo dyòb ak plis pase $150 
milyon nan envestisman kapital mendèv devwe rejyon an, inivèsite nivo mondyal ak 
kouran idwoelektrik ba pri. Mwen kontan resevwa Yahoo nan nouvo ak pi gwo kay yo.” 
 
Gouvènè Adjwen Kathy Hochul te di konsa, “Antanke Direktè Egzekitif Yahoo, Marissa 
Mayer, te di konsa yon fwa, ‘Konpayi ki gen pi bon talan yo ap ranpòte laviktwa.’ 
Desizyon Yahoo pran pou l fè yon kokenn envestisman konsa isit la nan Lockport pral 
ede kreye plis pase 100 nouvo dyòb ki pral nan avantaj dirèk rezidan byen fòme kap 
travay di nou yo. Western New York ap vin byen rapid yon leman ekonomik yo konnen 
kòm kote kap atire sèten nan konpayi pi inovatif ak pi modèn yo atravè lemonn. Atravè 
angajman Gouvènè Cuomo a, n ap kontinye fè Eta New York rete yon kote ‘Louvri pou 
Biznis’ pou endistri wot teknoloji fiti yo gen yon kote ki pa yo.” 
 
Ansanm prim ankourajman eta pou 150.000 pye kare espansyon sant enfòmasyon 
Yahoo genyen deja ak konstriksyon sant dapèl kliyan gen ladann 7.2 megawat kouran 
idwoelektrik ba pri ki soti nan New York Power Authority ak $2 milyon nan kredi enpo 
Excelsior ki soti nan Empire State Development. Yahoo te resevwa ansanm prim 
ankourajman yo nan lane 2013 epi te kòmanse ogmante mendèv sant dapèl kliyan li a 
nan yon adrès tanporè nan Amherst. Dyòb sa yo pral pou kounye a transfere nan nouvo 
enstalasyon an nan Lockport. 
 
Modèl dirab pwojè estansyon an pral fasilite itilizasyon lè modere tankou lè frèt pou 
rafrechi sèvè sant enfòmasyon yo, ki pa depaman ak eleman ki egziste pou kounye a 

nan enstalasyon an. Kanpis Yahoo a itilize 40 pousan mwens elektrisite ak 95 pousan 
mwens dlo konpare ak sant enfòmasyon klasik. Sant Enfòmasyon East Coast Yahoo a 
se dezyèm pi gwo sant konpayi a ak pi efikas nan monn lan. 
 
Prezidan Konsèy New York Power Authority John R. Koelmel te di konsa, 
“Reyalizasyon nouvo enstalasyon Yahoo sa yo vanse devlopman ekonomi wot teknoloji 
nan rejyon an epi souliyen aklè valè devlopman eknomik Niagara Power Project la.” 
 
Howard Zemsky, Prezidan Direktè Jeneral Empire State Development te di konsa: 
“Yahoo se yon lidè entènasyonal nouvo ekonomi dijital la epi yo jwenn sa yo tap chèche 
a menm nan Lockport: kouran bon mache ak anpwaye fòme nan yon bèl anviwonman. 
Istwa siksè Western New York la kontinye ap gwosi.” 
 
Anplis prim ankourajman Yahoo te resevwa nan lane 2013 la, antrepriz la itilize tou 15 
megawat kouran idwoelektrik ki soti nan New York Power Authority pou sipòte 125 dyòb 
nan premye sant enfòmasyon Lockport li a, ki te fin bati nan lane 2011. (Yon megawat 
kouran sifi pou satisfè bezwen 800 rive 1.000 kay nòmal.) 
 
Kouran idwoelektrik Niagara koute kounye a plis pase 40 pousan mwen chè pase 
elektrisite komèsyal angwo nan rejyon Buffalo-Niagara a epi li makònen ak dis mil dyòb 
ki egziste deja. 
 
Yahoo pral pote tou $500.000 chak ane nan Community Foundation lan pou Greater 
Buffalo, yon òganizasyon ki pap fè lajan kap administre lajan charite nan Western New 
York. Finansman an pral sèvi pou avanse strateji devlopman ekonomik Konsèy 
Developman Western New York la te idanfiye yo. 
 
Doktè Satish K. Tripathi, Koprezidan Konsèy Devlopman Ekonomik Western New York 
epi Prezidan University at Buffalo, te di konsa, “Diplome nan domèn jeni, finans ak 
analiz sistèm ap bati karyè alontèm kap yon siksè nan Yahoo. Dyòb enteresan, eksitan 
ak byen peye sa yo ap kenbe epi atire jèn moun nan rejyon nou an. Angajman Yahoo 
pou Lockport se deja yon lòt egzanp sou kijan vizyon Gouvènè Cuomo a pou yon 
eknomik wot teknoloji robis ap reyalize atravè Western New York.” 
 
Jeff Belt, Koprezidan Konsèy Devlopman Eoknomik Western New York la te di konsa, 
“Espansyon sant enfòmasyon Yahoo a nan Lockport se prèv lè sa konsènen bay 
mendèv ki pare pou fè fas ak pwoblèm demen yo travay, yo bezwen ale pi lwen pase 
Western New York. Ekip inovatè byen fòme ak savwafè teknik ap pwouve yo se yon 
resous enpòtan pou Yahoo.” 
 
Senatè Eta a, Robert Ortt, te di konsa, “Nan epok dijital sa, li enpòtan pou kenbe ak 
demann elve teknoloji a kap soti toupatou sou la tè. Nouvo sant asistans pou kliyan sa 
nan Yahoo fè sa menm – ede rejyon nou an devlope akote jeyan Entènèt yo. Sant lan 
ap pote nouvo dyòb nan Lockport epi itilize kouran idwoelektrik bon mache pou bese 
anprent kabòn epi ekonomize lajan – kontinye reenvesti nan kominote nou an.”  

Manm Asanble Jane Corwin te di konsa, “Kreye dyòb nan Western New York esansyèl 
pou remanbremn ekonomi nou an. Envestisman ak angajman Yahoo nan rejyon nou an 
se yon pa annavan pozitif epi chita sou siksè rejyon Buffalo/Niagara anrejistre nan lane 
ki fenk pase yo. M espere travay ak Yahoo antanke patenè nan rapouswiv devlopman 
biznis ak ekonomi atravè Western New York.”  
 
Sipèvizè Lockport Town Marc Smith te di konsa, “Nou renmen wè antouzyas ak 
kreyativite Yahoo pote nan kominote nou an. Pandan y ap ofri okazyon travay 
estraòdinè pou rezidan nou yo, y ap anrichi kominote nou yo ak èd pratik oswa pwojè 
kominotè nou an. Grasa New York State, Empire State Development, New York Power 
Authority ak Buffalo Niagara Enterprise. San èd ou, nou pa tap kapab kreye yon pwojè 
estraòdinè konsa tankou Yahoo nan kominote nou an.” 
 
William L. Ross Prezidan Lejislati Konte Niagara, te di konsa, “Yahoo se yon lòt egzanp 
kijan Western New York ap vin yon lidè nasyonal nan teknoloji avanse. Se ankourajan 
pou wè konpayi an pi wo nivo itilize kouran bon mache nou an ak mendèv byen motive 
nou an. Reyalizasyon pwojè sa se yon lòt egzanp enpòtan fòmil Gouvènè Cuomo a pou 
devlopman ekonomik ap travay pou founi rejyon an yon fiti pi bèl.” 
 
David Kinyon, Town of Lockport IDA te di konsa, “Ajans Devlopman Endistriyèl Vil 
Lockport la fyè dèske li se yon patenè ansanm ak Eta New York nan bay Yahoo 
asistans. Kwasans san rete envestisman finansye Yahoo ak kreyasyon dyòp ki vin avèk 
yo nan Western New York enpòtan anpil pou devlopman sektè teknoloji rejyon nou an. 
Ansanm ak adrès Trek nan zòn nan, Edwards Vaccum nan Wheatfield, BlackRock nan 
Amherst ak Solar City nan Buffalo, Sant Enfòmasyon Northeast Yahoo a ak Sant 
Esperyans Kliyan li a nan Lockport reprezante kokenn kwasans nan yon filyè ekonomi 
kle.” 
 
Yahoo se yon konpayi teknoloji ki bay zouti rechèch, kontni ak kominikasyon sou nèt la 
ak atravè aparèy pòtab nan lemonn antye. Anplis yon kapasite rechèch gratis, Yahoo 
bay itilizatè yo tou aksè nan nouvèl, spò, finans ak divètisman, Flickr ak 20 lòt 
aplikasyon. Konpayi a vann sèvis ki mennen piblisitè yo nan baz kliyan yo dirèk. 

